
N o                   -Ն                                                         «_____» ______________________  2025 թ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ 2022 ԹՎԱԿԱՆԻ ՀՈՒՆԻՍԻ 9-Ի N 20-Ն ՀՐԱՄԱՆՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» օրենքի 33-րդ, 34-րդ հոդվածների 1-ին մասերը՝
ՀՐԱՄԱՅՈՒՄ ԵՄ
1. Հայաստանի Հանրապետության կրթության, գիտության, մշակույթի և սպորտի նախարարի 2022 թվականի հունիսի 9-ի «Հանրակրթական առարկաների դասագրքերի և ուսումնաօժանդակ գրականության ստեղծման, հրատարակման և հանրակրթության պետական չափորոշչին դրանց համապատասխանության գնահատման առարկայական հանձնաժողովների ձևավորման կարգը սահմանելու մասին» N 20-Ն հրամանով հաստատված N 1 Հավելվածի՝
1 17-րդ կետից հետո լրացնել հետևյալ բովանդակությամբ նոր՝ 17.1.-ին, 17.2.-րդ, 17.3.-րդ և 17.4.-րդ կետերով. 
«17.1. Այն դեպքերում, երբ սույն կարգով սահմանված ժամկետներում առնվազն երկու անգամ հայտարարված մրցույթը չի ապահովում նվազագույն շեմը հաղթահարած որևէ հայտ, հանրակրթական ուսումնական հաստատություններում ուսուցանվող «Օտար լեզու» առարկայի դասագրքերը կարող են ստեղծվել տվյալ օտար լեզուն որպես պետական լեզու ունեցող երկրի՝ Հայաստանի Հանրապետությունում գործող դեսպանատան աջակցությամբ՝ կողմերի միջև կնքված համագործակցության համաձայնագրի կամ հուշագրի շրջանակներում։ 
17.2. Նոր ստեղծված դասագրքի բովանդակությունը ենթարկվում է նախարարի հրամանով՝ սույն կարգի պահանջներին համապատասխան ձևավորված մասնագիտական հանձնաժողովի փորձաքննությանը՝ այդ լեզուն ներկայացնող երկրի դեսպանատան հետ համագործակցությամբ՝ համաձայն համագործակցության փաստաթղթով սահմանված կարգի։ 
17.3. Համագործակցության համաձայնագրով կամ հուշագրով սահմանված բովանդակության մշակման և համապատասխան փորձաքննության ավարտից հետո նախարարությունը կարող է կազմակերպել մրցույթ՝ դասագրքի դիզայնի, մակետավորման և (կամ) տպագրության աշխատանքների իրականացման համար՝ օրենքով սահմանված կարգով։
17.4. Հաշվի առնելով, որ դասագրքի բովանդակության մասնագիտական փորձաքննությունն իրականացվում է համագործակցային ծրագրի շրջանակներում՝ դասագրքի տեխնիկական փորձաքննությունը նույնպես կազմակերպում է նախարարությունը՝ պետական նորմերին և անվտանգության պահանջներին համապատասխանությունը գնահատելու նպատակով։ Տեխնիկական փորձաքննությունն իրականացվում է ԿԶՆԱԿ-ի կողմից ձևավորված մասնագիտական հանձնաժողովի՝ բժիշկ-հիգիենիստի և նկարիչ-ձևավորողի մասնակցությամբ։ Հանձնաժողովը ձևավորվում է ԿԶՆԱԿ-ի գործադիր տնօրենի հրամանով։»:
2. Սույն հրամանն ուժի մեջ է մտնում պաշտոնական հրապարակմանը հաջորդող օրվանից:

ՆԱԽԱՐԱՐ՝    Ժ. ԱՆԴՐԵԱՍՅԱՆ

